
JESENJE UREÐENJE ZENICE
Novembarske i decembarske dane zaposleni u općinskoj Službi 
za komunalne poslove užurbano koriste za jesenje radove i 
uređenje grada. Sadnja cvijeća na trgovima, u parkovima, 
stambenim naseljima, prilazima gradu, orezivanje drvoreda, 
uklanjaje bolesnih stabala... Sve su to poslovi čiji se rezultati 
danas vide na svakom koraku. Akcenat je ovog puta stavljen 
na poslove sadnje kao i na radove orezivanja stabala putem 
dizalice, koji su aktuelizirani sa početkom pauze vegetacije. 

Sadnja drveća i grmlja
Posađeno je 252 komada sadnica stabala, uglavnom vrste drveća komplementarne do-

minirajućim u gradskim drvoredima i to na Bulevaru gorski javor, te u Babinoj rijeci lipa. U 
gradskim naseljima, parkovima, te na frekventnim lokacijama sađene su vrste sa izraženim 
sanitarno - higijenskim i estetsko – dekorativnim osobinama poput srebrnih smrča, crveno-
lisnih šljiva, pendulastog jasena, katalpi, judića, rujeva raznih vrsta tuja i čempresa. Na adi 
Jagnjište i ove godine nastavljena je postupna izmjena dominirajućih starih topola sa raznim 
vrstama vrba. Sađeno je ukrasno grmlje u Centralnom gradskom parku, u parku Kamberovića 
polje i duž saobraćajnice u Babinoj rijeci. Odabrane su popularne, a u gradu slabo zastuplje-
ne vrste poput raznih vrsta borovice, lovorvišnje, te cvijetno dekorativne, a u gradu potpuno 
izostavljene vajgele.

Sezonsko cvijeće
Cvijetne gredice u gradu su po ukla-

njanju uvelih ljetnica oplemenjene sa oko 
20000 komada dvogodišnjeg cvijeća, čiji 
životni ciklus protiče kroz dvije godine ka-
lendarske godine. Tu spadaju maćuhice 
koje su kao i hrizanteme ovu jesen sađene 
na javnim zelenim površinama u Zenici. 
Oba roda pripadaju grupi cvijeća kratkog 
dana. Njihov naročit značaj je u tome što u 
vrijeme pauze vegetacije svojim živopisnim bojama razbijaju jesenje i zimsko sivilo, a u rano 
proljeće bljesnu punim sjajem.

Radovi na stablima
Radovima u Masarykovoj i u Ulici Aska Borića su nastavljeni u prethodne dvije godine 

započeti zahvati saniranja visokih, drvorednih stabala duž užih gradskih ulica. Vršeno je radi-
kalnije orezivanje putem dizalice koje predstavlja kompromisno rješenje na sve više zahtjeva 
za sječom stabala. Kod vršenja zahvata izvršen je odabir prioriteta prema raznim kriterijima, 
a prvenstveno se uzimalo u obzir zdravstveno stanje stabala, njihov habitus, položaj prema 
obližnjim objektima, te otpornost vrste na radikalno orezivanje (prevršavanje) odnosno nje-
nu izbojnu moć. Drvored u Masarykovoj čine stabla jasena, lipe, javora i brijesta. Stabla su 
različite starosti od 20 do 80 godina. Neka stabla u krošnjama koje su visine i preko 20 me-
tara pokazuju simptome truleži, sušenja grana, suhovrha. Neka su takodje i veoma nagnuta 
prema stambenim objektima. Prevršavanjem se i udovoljilo velikom broju zahtjeva stanara 
Masarykove za orezivanjem i smanjila opasnost po imovinu i lica. Ovaj zahvat je trebalo vršiti 
ranije i ponavljati ga svakih pet godina, kad se već, u uskoj Masarykovoj ulici, nije sadilo 
drveće manjih dimenzija pri samom zasnivanju drvoreda. Po kretanju vegetacije Školska i 
Masarykova će stvoriti cjelinu koja će odavati jači estetski efekat, a održavanje drvoreda će  
biti olakšano.

INTERVIEW
Senaid Šabanović,

direktor Turističke zajednice ZDK
Tajan uskoro spreman za posjetioce

Distributer za 
SBK i ZE-DO kanton: 

Tel. 062/337-110

Generalni uvoznik za BiH: 

BOSS d.o.o., 
Senada Hadžića bb, 
74260 Tešanj, 
Tel. 032/650-816; 062/362-480

Realizacija aktivnosti na uređenju Parka 
prirode Tajan, novo zakonsko rješenje o turi-
stičkim zajednicama u Federaciji, planovi za 
naredni period, neke su od tema o kojima smo 
razgovarali sa Senaidom Šabanovićem, prvim 
čovjekom Turističke zajednice ZDK.

Skupština ZDK usvojila je Izvje-
štaj o radu i Finansijski izvještaj 

Turističke zajednice ZDK? Kakvu biste ocjenu 
dali saradnji sa Vladom i Skupštinom?

„S obzirom na to da su svi naši izvještaji usvo-
jeni, znači da je Vlada zadovoljna našim radom. 
Već do kraja godine planiramo jedan zajednički 
projekat, izgradnju jarbola sa državnim zasta-
vama na pet srednjovjekovnih tvrđava u našem 
kantonu koje svjedoče o viševjekovnoj državnosti 
Bosne. Na 15. sjednici Skupštine ZDK razmatrani 
su i jednoglasno usvojeni naši izvještaji o radu. 
Zadovoljni smo činjenicom da su svi poslanici 
pohvalili to što smo uspjeli osigurati sredstva iz 
granta Evropske unije iz IPA fondova, te ih pra-
vovremeno implementirati na području našeg je-
dinog spomenika prirode, Tajan u Zavidovićima.“

Upravo taj projekat na neki na-
čin je obilježio period iza nas, ali 

finale tek slijedi u narednoj godini?
„Tokom 2011. godine završili smo prvi set 

aktivnosti projekta (obuka ljudskih resursa, pla-
ninarskih vodiča, obuka i opremanje GSS služ-
be...) „T.A.J.A.N.“ (Tourism, Adventures, Joy, 
Atractions, Nature), te uradili veći dio drugog 
seta. Puno posla napravljeno je na infrastruktu-
ri. Uređeno je i obilježeno 200 kilometara inte-
griranih mount-bike staza sa GPS navigacijom. 
Uređene su staze do pećina na tom području, 
izgrađena je brana i završeno je okolno uređenje 
jezera Mašica sa nadstrešnicama, molovima, 
stazama i ekološkim toaletima. U velikoj mjeri 
izvedeni su radovi na izgradnji turističko-infor-
mativnog centra. To je objekat od 90 m2 u kojem 

će biti smještena kancelarija i skladište za iznaj-
mljivanje opreme (25 profesionalnih planinskih 
bicikala, oprema za speleologiju, za planinarenje, 
krplje za hodanje po snijegu...). U toku su radovi 
na unutrašnjem uređenju pećine Srednja stijena 
i njeno skoro otvaranje za turističke posjete. U 
2012. godini, nakon završetka infrastrukturnih 
projekata prelazimo na marketing i promociju. 
Koristit ćemo razne marketinške aktivnosti i ala-
te, kako bismo ovaj jedinstveni prostor predsta-
vili u zemlji i inostranstvu. U izradi je web stranica 
sa virtualnim prikazom interesantnih destinacija 
i smještajnih kapaciteta (bed and breakfast clu-
ster), organizovanje najmanje deset evenata na 
području parka prirode (mount-bike utrke, pla-
ninarske transferzale, speleo-kampovi i ostali 
avanturistički i adrenalinski sadržaji).

U Zenici je održana stručna ra-
sprava o novom prednacrtu zako-

na o turističkim zajednicama u F BiH, kakav je 
stav naše TZ o ovom zakonskom rješenju?

„Naše, ali i stajalište resornog Ministarstva 
privrede ZDK je da je novi prednacrt zakona ne-
prihvatljiv iz više razloga. Prije svega, smatra-
mo da je ekonomski potpuno neodrživ. Orga-
nizaciona struktura bi se višestruko povećala, 
jer je predviđeno uvođenje općinskih turistič-
kih zajednica. Moram reći da i pri postojećoj 
organizacionoj strukturi, gdje su kantonalne 
turističke zajednice najniži organizacioni nivo, 
imamo problema sa finansiranjem. Uvođenje 
novih nižih organizacionih oblika značilo bi da 
se kompletni budžeti za turizam troše samo na 
administraciju. U svakom slučaju, rasprava je 
bila veoma konstruktivna, sa dosta dobrih pri-
jedloga, te se nadamo da će resorno federalno 
Ministarstvo izaći najbolje rješenje koje će ići u 
pravcu razvoja turizma u Federaciji BiH.“

Je li ZDK zanimljiv kao turistička 
destinacija za posjetioce i kakvo 

je interesovanje turista za posjete?
„Naš kanton sa aspekta turizma sredina je sa 

izuzetnim potencijalom. Nastojimo iz godine u 
godinu činiti maksimum napora da promoviše-
mo naše zanimljive destinacije koje vrijedi vidjeti 
i doživjeti. Što se tiče broja posjeta našem kan-
tonu, definitivno je broj turista povećan zadnjih 
godina. Nažalost, to ne prati broj noćenja, što 
govori o problemu neprijavljivanja gostiju. Ali, to 
je posao za kantonalnu Upravu za inspekcijske 
poslove jer je siva ekonomija uhvatila maha u 
ovom segmentu. Svjesni smo činjenice da su 
najčešće sredstva limitirajući faktor. Treba napo-
menuti da je ove godine naš budžet bio 20 posto 
manji nego u prethodnoj godini, a za 2012. godi-
nu planirano novo umanjenje od 10 posto. Ipak, 
nastojimo osigurati i sredstva iz drugih izvora, 
kao što smo uspjeli sa Tajanom. U 2012. godini 
očekujemo sedmi poziv Evropske unije i spremni 
smo da sa kvalitetnim projektima konkurišemo 
za ova sredstva.“

Vlada ZDK donijela je Zaključak o pokretanju 
inicijative za izradu Izmjena i dopuna budžeta ZDK 
za 2011. godinu. Naloženo je svim budžetskim 
korisnicima da zbog neizvršavanja plana prihoda 
budžeta u 2011. godini zaustave stvaranje oba-
veza po tekućim transferima čiji iznosi nisu utvr-
đeni odgovarajućim zakonskim propisima i svih 
novih obaveza prema dobavljačima. Po prijedlogu 
Ministarstva za boračka pitanja Vlada je donijela 
Nacrt Zakona o izmjenama i dopunama Zakona 
o dopunskim pravima branilaca i članova njihovih 
porodica. Ove izmjene, u najvećem broju, odnose 
se na usklađivanje sa istovjetnim zakonom na fe-

Inicijativa za izmjenu budžeta za 2011. u ZDK
deralnom nivou. Vlada ZDK je usvojila i Zaključak 
kojim se daje saglasnost na Protokol o primopre-
daji i ulasku u posjed objekta „Penzionerski dom“ 
Zenica. Ovim Protokolom će biti razriješeno ne 
samo pitanje vlasništva, već i daljnje sudbine ove 
javne ustanove, kao i daljnjeg radnog angažmana 
20-tak zaposlenih radnika. Na prijedlog Ministar-
stva za rad, socijalnu politiku i izbjeglice Vlada je 
donijela odluku da umjesto prethodno planirane 
kupovine stambenog objekta za 13.-članu poro-
dicu Sakiba Musića – Kirbi iz Zenice sredstva od 
37.000 KM usmjeri na izgradnju kuće na vlasti-
tom zemljištu ove romske porodice.

Predstavnici federalnog Ministarstva za ra-
seljena lica općine Zenica potpisali su ugovor o 
popravci šest kuća za povratnike srpske i hrvat-
ske nacionalnosti u Zenicu. Pomoć će biti u gra-
đevinskom materijalu koji će povratnici koji inače 
dolaze sa područja Teslića, Busovače i Kiseljaka 
sami ugraditi. Svih šest porodica koje su potpisali 
ugovore su višečlane porodice i broje od četve-
ro do 11 članova. Iz federalnog Ministarstva za 
raseljena lica su istakli da imaju odličnu sarad-
nju i sa Ministarstvom za rad, socijalnu politiku 
i izbjeglice Zeničko-dobojskog kantona gdje su 
od 2004.godine do danas sufinansirali izgradnju i 
popravak više od 300 kuća za povratnike. 

Povratnici u Zenici

Kakanjski načel-
nik Mensur Jašar-
spahić boravio je tri 
dana u Briselu radi 
simboličnog potpi-
sivanja Sporazuma 
načelnika evropskih 
gradova o smanje-
nju emisije CO2 do 
2020.godine. Pod-
sjećamo da je Opći-
na Kakanj krajem prošle godine poduzela prve 
korake u približavanju ovoj inicijativi. Općinsko 
vijeće je na svojoj 25. sjednici donijelo Odluku 
o pristupanju Sporazumu načelnika evropskih 
gradova o smanjenju emisije CO2 do 2020. 
godine, i tim činom ovlastilo načelnika da isti 
potpiše. Prije samog potpisa Sporazuma, odr-
žan je sastanak na temu „Ko vodi Evropu i nje-
ne susjedne zemlje prema pametnom održi-
vom razvoju i inkluzivnom razvoju?“. Govorilo 
se o dugoročnom održivom razvoju, zajednič-
kim aktivnostima i o energetskoj učinkovitosti. 
Načelni zaključak je bio da, iako ekološki pri-
hvatljiva rješenja u pravilu više koštaju, na du-
goročnoj osnovi se isplate i poštuju ekonom-
ski postulat „uraditi više sa manje je isplativo“. 

Sporazum

Salon za uljepšavanje „Aroma spa“ u Kočevskoj čikmi iznad Planike.
Sve detalje saznat ćete u sljedećem broju SuperinfaNovo u Zenici

AC OVNAK d.o.o., Vitez, tel: 030 713 724, 717 106, fax: 030  717 107

PONUDA GODINE !
SNIŽENJE NA SVA CITROËN VOZILA 

Akcija traje od 1.12.2011. 
do isteka zaliha

CRÉATIVE TECHNOLOGIE

Studentski centar Univerziteta 
u Zenici već sedam godina uza-
stopno obilježava Svečani dan. 
Ove godine manifestacija Dani 
Studentskog centra Zenica zapo-
čela je  01.12.2011., a trajat će do 
26.01.2012. godine. Na press kon-
ferenciji održanoj ovim povodom, 
najavljeno je da će i ovogodišnja 
manifestacija biti bogata raznovr-
snim sadržajima – od predavanja 
b aktivista, književnika, Visokog 
predstavnika u BiH, političara i jav-
nih ličnosti, do akcija uređenja i či-

Dani Studentskog centra

šćenja okoliša Studenstkog centra. 
Također, neizostavni dio obilježa-
vanja manifestacije Dani Student-
skog centra Zenica i ove godine je 
takmičarski program, u kome će se 
studenti okušati u različitim sport-
skim disciplinama, literarnom i 
umjetničkom radu, a izabrani će biti 
i najurednije sobe kao i najbolja stu-
dentica/student stanar Centra. Do-
djela diploma, nagrada i zahvalnica 
će biti upriličena 26.januara 2012.
god., kada je najavljeno obilježava-
nje  Svečanog dana.

Načelnik općine Zenica Huse-
jin Smajlović upriličio je prijem za 
stipendiste općine Zenica. Radi 
se o 23 studenta koji su na kra-
ju srednjoškolskog obrazovanja 
proglašeni učenicima generaci-
je   i koji su i na fakultetu uspjeli 
postići prosjek ocjena 9 i više. Za 
studente prve godine, godišnja 
stipendija iznosi 1200 KM, dok za 
starije godine studija je 1800 KM. 
Načelnik Smajlović je čestitao  
ovim mladim ljudima na rezulta-
tima koje postižu na studijama, 
te im uručio potvrde o stipendi-

Uspješni zenički studenti
ranju. Općina Zenica najavljuje 
nastavak ove dobre prakse i u 
narednim godinama. Dobitnici 
općinskih stipendija za studijsku 
2011/2012. godinu su: Samed i 
Nejra Arnaut, Jasmina Ćar, Denis 
Čaušević, Adnan Imamović, Alma 
Kundalić, Faris Tanković, Selma 
Terzić i Lejla Grahić, Amra Hala-
ba, Dražen Kustura i Emina Berbić, 
Nihad Obradović, Tea Omanović, 
Belma Peskić i Tea Vuglec, Jasmila 
Talić, Melisa Patković, Majda i Lejla 
Nizamić, Harun Šiljak i Sanja Tavić 
i Jasmina Serdarević.

OPĆINA TEŠANJ Općinski praznik 10. decembar sjećanje je na daleku prošlost kada je vakif Gazi Ferhad-beg utemeljio Tešanj kao 
urbanu sredinu. Tešanj je kroz svoju hitoriju bilježio brojne značajne događaje, a u novijoj historiji zabilježen je njegov 

intenzivan, posebno privredni razvoj. Radimo zajedno na tome da naša općina i u budućnosti biti poželjno mjesto 
življenja, privlačna za investitore i mlade generacije, te da ćemo i u budućnosti biti ponosni životom u našoj zajednici.

Svim građanima općine Tešanj čestitamo 10. decembar - Dan grada Tešnja.
PREDSJEDAVAJUĆI OPĆINSKOG VIJEĆA� OPĆINSKI NAČELNIK
Esmir Subašić� Fuad Šišić, dipl.ing.maš.

Brezanski ru-
dari uspjeli su 38 
dana prije isteka 
roka ispuniti godiš-
nji plan proizvodnje 
od 420.000 tona 
uglja. Tim povodom uprličena je 
svečana sjednica Uprave ovog 
društva, na kojoj je prezenti-
ran trogodišnji plan poslova-
nja ovog ugljenokopa za period 
2012-2014. godina. Predstavnici 
Elektroprivrede BiH i RMU Breza 
položili su cvijeće i odali počast 
poginulim rudarima na spomen 
obilježje postavljeno u krugu pre-
duzeća, te se obratili komoratima 
čestitajući im ostvareni uspjeh. 
„Brezanski rudari su svojoj dr-
žavi 25.novembra poklonili naj-

Uspjeh brezanskih komorata

ljepši poklon, a to je ispunjenje 
godišnjeg plana od 420.000 
tona komercijalnog uglja. Kada 
je u pitanju 2012.godina, ima-
mo ambiciozan plan, a to je da 
planiramo povećanje proizvodnje 
na 450.000 tona uglja, što daje 
osnovu za razvoj rudnika i huma-
nizaciju rada“, kazao je generalni 
direktor RMU Breza Suad Ćosić, 
dodavši da bi uz najavljeno inve-
stiranje od strane Elektroprivrede 
u ovaj rudnik proizvodnja bila 
povećana na 550.000 tona uglja.

Poznati zenički kantautor i višestruko na-
građivani akademski dizajner Zlatan Alispahić 
Zlaja ovih je dana objavio novu pjesmu znako-
vitog naziva “Svoj na svom”. Pjesma se može 
downloadovati sa autorovih stranica svojna-
svom.com i vozdrica.com. Tekst je inspirisan 
istoimenom pjesmom Elvisa J. Kurtovića, a Zla-
jina verzija zrači krajnje pozitivnim i optimistič-
nim duhom. U dosadašnjem muzičkom opusu 
Zlatana Alispahića Zlaje su dva albuma “Rođen 
63” i “Prezent”, a u više navrata publici, poseb-
no mlađoj, a nerijetko i najmlađoj, predstavljao 
se veoma uspješnim singlovima. Nema sumnje 
da će se i pjesma “Svoj na svom”, ovog izuzet-
no svestranog zeničkog umjetnika, rado slušati 
u programima domaćih radio stanica.

Svoj na svom

Žepče je jedna od vodećih op-
ćina u FBiH po proizvodnji maline. 
Najveći broj zasada se nalazi u 
Željeznom polju, ali i drugi krajevi 
ove općine sve više iskazuju inte-
res za ovom granom poljoprivred-
ne proizvodnje koja se pokazala 
veoma unosnom. Prilikom podi-
zanja zasada, zbog dosta velikih  
početnih ulaganja, uglavnom se 
kretalo sa površinom od 1 dunu-
ma koju su mnogi narednih godi-
na  proširili. Međutim, bračni par 
Ana i Martin Barbarić iz Lupogla-
va su veoma ambiciozno krenuli 
sa podizanjem najveće plantaže 
maline i kupine na našoj regiji. Na 
odličnoj lokaciji u Lupoglavu su 
zasadili 5000 sadnica maline  i 
2500 sadnica kupine. Da se radi o 

Žepački proizvođači malina
veoma ozbiljnom projektu, vidljivo 
je iz njihovih budućih  planova koji 
su vezani za zaokruživanje proi-
zvodnje podizanjem mini hladnja-
če pored plantaže. Vodeći računa 
o izboru sorte maline, odlučili su 
se za sortu Meeker koja je idealna 
za zamrzavanje. S obzirom da će 
na ovom projektu u budućnosti ra-
diti i budući inženjeri prehrambene 
tehnologije i šumarstva- članovi 
ove obitelji, sumnje u uspješnost 
ovoga projekta nema. S obzirom 
da je u Strategiji razvoja općine 
Žepče razvoj ruralnih područja 
razvojem obiteljskih gazdinstva i 
obrta jedan od važnijih ciljeva, Op-
ćina Žepče je podržala ovaj projekt 
s nadom da će ih u budućnosti biti 
sve više.

Projekat je podržan od strane Ministarstva okoliša i turizma FBiH i 
Ministarstva za prostorno uređenje, promet i komunikacije i zaštitu okoline ZDK

PEPELARI 

SMETOVI

Udaljeni su od Zenice 48 kilo-
metara, na nadmorskoj visini 
od 770 metara. Do Pepelara 
možete doći iz dva pravca: 
preko Sebuja, pješice, ili preko 
Begovog Hana. Na Pepelarima 
se nalazi Dom zdravstvenih 
radnika, koji raspolaže sa 36 
ležaja i dva apartmana, kojim 
upravlja Planinarsko društvo 
„Tvrtkovac“ iz Zenice. 

Od centra Zenice su udaljeni 8km, na 
nadomrskoj visini od 1025m. Na Sme-
tovima se nalazi nekoliko planinarskih 
domova: Planinarski dom “Željezara” 
Zenica (67 ležajeva), Dom Saveza izvi-
đača (22 ležaja), te Restoran i prenoći-
šte Smetovi.

Planina Lisac nalazi se na 1012m n/v i od Zenice je udaljena oko 
12 kilometara. Na Liscu se nalazi Planinarski dom kojim upravlja 
Planinarsko društvo „Tajan“ iz Zenice (68 ležaja). Prilazi domu su od 
Zenice 12 km preko sela Gradišća za 2-3 sata hoda, od sela Vrselja 
za 2-3 sata hoda i od željezničke stanice Jelina oko 2 sata hoda. Do 
doma se može prići samo pješice. Svi prilazi do doma su osigurani 
i markirani planinarskim oznakama.

LISAC

www.zedoturizam.ba

Prema propisima Federacije BiH ne smije biti više od 24 sata prekoračenja 
satnih prosjeka koncentracija SO2 od 500 µg/m3, u toku cijele kalendarske 
godine. Od 1. januara do 23. novembra 2011, utvrđeno je 312 prekoračenja: 
januar: 160, februar: 68, mart: 13, april: 8, maj: 13, juni: 4, august: 5, sep-
tembar: 5, oktobar: 12, novembar: 24.

RJEŠENJE ZA ZAGAÐENJE

Doktor Faruk 
Hodžić najmlađi je 
ljekar koji je ma-
gistrirao na Uni-
verzitetu u Zenici. 
Ovaj stručnjak sa 
Odjela ortopedije i 
traumatologije Kan-
tonalne bolnice u 
Zenici odlučio se za 
usavršavanje na Zdravstvenom 
fakultetu u Zenici, a kako ističe 
za naš magazin, takva odluka u 
potpunosti se pokazala kao pravi 
odabir. “Magistarski rad nastao 
je upravo na Odjelu ortopedija i 
traumatologija Kantonalne bolni-

Novi magistar u KBZ

ce Zenica, a urađen je uz veliku 
podršku kolega, osoblja i načel-
nika, primarijus dr. Refika Muha-
removića, te naravno mog men-
tora prof.dr. Sahiba Muminagića. 
Zdravstveni fakultet u Zenici uči-
nio je zaista ogromne napore u 

organizaciji i realiza-
ciji programa Posti-
diplomskog studija 
Naučnoistraživački 
studij u Biomedici-
ni, čime je praktično 
omogućena reali-
zacija ovoga rada”, 
kaže za Superinfo 
doktor Hodžić.

Svjetski dan borbe 
protiv AIDS-a

Prvi decembar se obilježava kao Svjet-
ski dan borbe protiv HIV/AIDS-a, po prvi 
put godine 1988., a na incijativu Svjetske 
zdravstvene organizacije. Ciljevi obilježava-
nja ovog dana su podizanje svijesti o toj bo-
lesti, kao i skretanje pozornosti na opasno-
sti koje donosi rizično ponašanje i širenje 
tog virusa. Rizičnom ponašanju podliježu 
svi, i muškarci i žene, istospolni, kao i hete-
roseksualni parovi.

Crvenom vrpcom u obliku petlje (AIDS 
Awareness Ribbon ili Red Ribbon) iskazuje se 
osvještenost o problemima vezanim uz HIV/
AIDS, solidarnost s borbom protiv ove bolesti 
i odavanje počasti osobama koje su podlegle 
bolesti ili se još uvijek bore za život. Prema 
procjenama Svjetske zdravstvene organizaci-
je i Zajedničkog programa UN za borbu protiv 
HIV//AIDS-a u svijetu trenutno živi oko 33 mi-
liona ljudi zaraženih HIV-om. Godišnje se HIV-
om u svijetu zarazi oko 2,5 miliona osoba, a 
oko 2 miliona umre od AIDS-a.

U BiH je od 1986. godine, kada je zabi-
lježen prvi slučaj zaraze HIV-om, pa do kraja 
ove godine registrirano 196 osoba kojima je 
dijagnosticirana HIV infekcija, od kojih je kod 
116 osoba  razvijen AIDS. Među zaraženim 
dominiraju osobe muškog spola (79%). Naj-
učestaliji put prijenosa HIV-a je heteroseksu-
alni odnos (56%), zatim slijede homo/bisek-
sualni odnos (22%) i injekciono korištenje 
droge (11%). Do sada je u FBiH registrirano 
117 osoba koje žive sa HIV-om, od kojih se 
kod 71 osobe razvio AIDS. Od toga su naj-
brojnije osobe muškog spola, čak 81%. He-
teroseksualnim odnosom je zaraženo 56% 
osoba, homo/biseksualnim odnosom 25% 
i injekcionim korištenjem droge 13% oso-
ba. Od 2004. god., na području Federacije 
djeluje 10 centara za besplatno, dobrovoljno 
i povjerljivo savjetovanje i testiranje na HIV 
i hepatitis C, što predstavlja važnu mjeru u 
borbi protiv ovog globalnog javnozdravstve-
nog problema.

Borimo se protiv side. Ne protiv ljudi sa SIDOM.

U petak i subotu u 
Multiplexu Ekran u Ze-
nici će biti održan 13. 
Festival filma djece i 
omladine BiH. Organi-
zator je Udruženje teh-
ničke kulture Zeničko-
dodojskog kantona, a pokrovitelji 
su Općina Zenica i Ministarstvo 
za obrazovanje, nauku, kulturu i 
sport ZDK. Prijavljeno je 150 fil-
mova iz 40 osnovnih i srednjih 
škola s prostora pet kantona, a u 

Festival filma djece i omladine
takmičarsku konkuren-
ciju stručni žiri uvrstio je 
22 ostvarenja, koja će 
se takmičiti za glavnu 
nagradu, Grand pri Fe-
stivala, te za nagrade po 
žanrovima: igrani, crta-

ni, dokumentarni i sportski film, 
objavio je organizator Festivala. 
Program: Petak 9. 12. u 18:30 - 
Film “Mobitel”; Subota 10. 12. u 
10:30 Prezentacija nominovanih 
filmova i proglašenje pobjednika

Prve čestitke došle su od ponosne supruge Belme

Unutar katoličke crkve se šestog 
decembra obilježava blagdan svetog 
Nikole, zaštitnika djece i pomoraca. 
Ovaj simpatični svetac sa radošću 
se dočekuje u mnogim krajevima 
svijeta, pa tako i u našoj zemlji. Sveti 
Nikola i crni Krampus razveselili su i 
učenike osnovnih škola sa područ-
ja općine Žepče. U organizaciji J.U. 
„Dom kulture“ Žepče, a pod pokro-
viteljstvom načelnika općine Žepče 
Mate Zovko, darovali su svu dobru 

Sveti Nikola u Žepču

djecu. Zlatni sponzor ovog događaja 
je gdin Enes Kalman (vlasnik Kal-
man radija), koji je povodom ovog 
radosnog dana darovao vrijednu 
donaciju, preko 600 božićnih jaslica 
sa figuricama.



13SuperInfo, 9. 12. 2011.

U Zenici je povodom Među-
nardnog dana osoba sa inva-
liditetom održano IV Federalno 
prvenstvo u golbalu za slijepe 
i slabovidne osobe. Golbal je 
sportska igra slijepih i slabovid-
nih sa loptom koja je specijalno 
napravljena za slijepe. Prisut-
nim takmičarima i gostima su 
se obratili premijer vlade ZE-DO 
kantona Fikret Plevljak, i Mirko 
Trifunović, kantonalni ministar 
rada, socijalne politike i izbjegli-
ca, koji je i zvanično otvorio ta-
kmičenje. Na takmičenju su uče-
stvovale četiri najbolje ekipe iz 

Takmičenje u golbalu

FBiH, a nakon šest odigranih uta-
kmica, na prvom mjestu se našla 
ekipa Sarajevo 1, a slijede Ze-do 
kanton, Sarajevo 2 i Zenica. Pe-
hare za pobjednika i diplome je 
uručio gospodin  Zdravko Cigić, 
predsjednik Saveza slijepih i sla-
bovidnih osoba Federacije BiH. 

Zenica: +387-63-29-95-51; Zavidovići: +387-63-29-95-53

Bežična mreža 
„DUAL WISP“u 
Zenici i Zavidovićima

Već od 19,50 KMDUAL WISP
INTERNET SERVICE PROVIDER

Forum građana Zenice je u 
protekloj školskoj godini realizirao 
projekat “Koš Zenica 2010/2011”,  
Košarkaška liga osnovnih škola 
općine Zenica. Ambicija je da se 
ovaj Projekat po zacrtanim stan-
dardima realizira i u drugim spor-
tovima u općini Zenica, a da se u 
budućnosti proširi na područje 
ZDK, Federacije BiH i BiH. Novina 
je to što su Forum građana Zenice 

„Koš 2011“
i Društvo pedagoga fizičke kulture 
općine Zenica potpisali sporazum 
o partnerstvu za realizaciju kom-
pletnog projekta. Utakmice prvog 
i dio drugog kola lige “Koš Zenica 
2011/2012”  odigrane su u Grad-
skoj areni u sklopu Malih olimpij-
skih igara. Nastavak Lige, utakmice 
ostatka drugog kola, odigrat će se 
u subotu 10.12.2011. godine u sali 
KŠC “Sveti Pavao“.

U zeničkom NK Čelik odlu-
čili su reducirati broj igrača iz 
prvog tima, te tako eventualno 
osloboditi prostor za dovođe-
nje novih igrača. Nakon što im 
je istekao ugovor sa zeničkim 
premijerligašem, Bilino polje su 
napustili kapiten kluba napadač 
Emir Hadžić, desnokrilni napa-
dač Adis Čulov i desni bočni 
Kenan Nemeljaković, a nešto 
kasnije uz dogovor sa članovima 
Uprave kluba, čiste papire nakon 

U Čeliku reduciraju igrački kadar
sporazumnog raskida ugovora 
dobili su i napadač Damir Tosu-
nović, veznjak Aleksandar Kikić i 
stoper Darko Mitrović. Pripreme 
za proljetni dio sezone bi treba-
le početi 9.januara kada bi šef 
stručnog štaba Elvedin Begano-
vić trebao imati na raspolaganju 
23-24 igrača. Izvjesno je da će 
među njima mjesto naći mladi 
napadač Jasmin Smriko, koji je 
proteklu godinu igrao u Vitezu 
kao pozajmljeni igrač. 

Udruženje građana za po-
moć osobama sa poteškoćama 
u razvoju “Svjetlost” iz Zenice i 
JU Škole za odgoj, obrazovanje i 
rehabilitaciju osoba sa poteško-
ćama u psiho-fizičkom razvoju 
Zenica bili su domaćini državnog 
prvenstva u stonom tenisu u okvi-
ru Specijalne olimpijade Bosne i 
Hercegovine “Zenica 2011” koje 
je održano u Gradskoj areni u 
Zenici. Ovo takmičenje je održa-
no na Međunarodni dan osoba 
sa invaliditetom, a na njemu je 
nastupilo 17 ekipa specijalnih 
klubova iz deset gradova sa 120 
takmičara i trenera. Inače, naša 
zemlja je do sada dva puta uče-
stvovala na Specijalnim olimpija-

„Zenica 2011“

dama u Dablinu (Republika Irska) 
i Šangaju (Kina), te na Evropskim 
specijalnim prvenstvima i to sa 
dosta uspjeha. Čast da otvori 
manifestaciju pripala je premijeru 
ZDK Fikretu Plevljaku, a kao go-
sti su bili prisutni ministar za rad, 
socijalnu politiku i izbjeglice ZDK 
Mirko Trifunović, šef kabineta pre-
mijera ZDK Dženan Begović i za-
stupnik u Parlamentru Federacije 
BiH iz ZDK Omer Škaljo.  

Vodoravno: 1. Hemijski element simbola S; 7. Trešnja; 8. Prastanovnik Balkana; 9. 
Novac u bivšoj SFRJ; 11. Republika Srpska, skr.; 12. Ime Flavija Vespazijana; 14. 
Zbirka geografskih karata, mn.; 16. Vrsta zmije, udav, mn.; 17. Ubistvo poznate ličnosti; 
22. Željezno ojačanje u betonu; 24. Drevni grad u Sumeru; 25. Grafički obrt, skr.; 26. 
Vršiti silovanje; 28. Najjača karta; 30. Muško ime; 31. Vrsta dugog mača; 33. Vrsta 
drveta sa Filipina koja se koristi za izradu parfema; 35. Hrvatska naftna kompanija; 
36. Onaj koji predstavlja iznimku; 38. Godišnje doba; 40. Rijeka u sjevernoj Bosni; 
41. Garantovanje; 43. Jelo od kukuruznog brašna.; 44. Andorra Kernel Language, skr. 
Uspravno: 1. Ime i prezime ličnosti sa slike; 2. Insekt nametnik, vaš; 3. Vodenica; 4. 
Palača; 5. Pomirisati; 6. Rescue and Recovery, skr.; 10. Koji je istog roda, srodan; 13. 
Počasni naslov; 15. Sredstvo za lemljenje; 18. Koji izaziva spolni nadražaj, grč.; 19. Na-
srtati, izvršiti navalu; 20. Lopta van igre; 21. Vrsta gliste, vlasac; 23. Advanced Science 
and Technology Institute, skr.; 27. Malokrvnost; 29. Naprava za paljenje cigara; 32. Rav-
nomjerno i odmjereno kretanje po taktu; 34. Suprotno od višak; 37. Ograničen dio neke 
površine; 39. Period vremena; 41. Internet domena Gabona; 42. Centralni komitet, skr.

Rješenja iz prošlog broja: sjajan, e, june, napram, kn, ito, akušer, beg, ma, atonalan, 
pa, lada, aditon, o, abanija, k, ronac, caska, dd, sitan, or, armada, sura, pat, šlajm, ma-
ligna, nam, ona, nalbant.

Zenički plivački klubovi “Želje-
zara” i “Čelik” bili su domaćini 13. 
međunarodnog plivačkog mitinga 
za mlađe uzraste “Orka 2011”, 
održanog na bazenu Željezare. 
Nastupilo je ukupno 248 takmi-
čara iz 20 klubova iz BiH i Srbije, 
a članovi dva kluba domaćina su 
nastupili zajedno pod nazivom 
“Orka Team Zenica” i u ukupnom 
bodovnom poretku zauzeli treće 
mjesto sa 4.473 boda iza GKVS 
Sarajevo (7.391) i Galeba iz Lu-
kavca (5.366). Također, Zeničani 
su bili treći i po broju osvojenih 

Orka 2011

medalja sa po četiri zlatne i sre-
brene i jednom bronzanom. Kada 
su u pitanju osvajači medalja iz 
Zenice, Faris Bečić osvojio je zla-
to i dva srebra, Sven Zrnić zlato, 
Adna Trebo dva zlata i srebro, 
Dino Ferhatbegović srebro, te 
Sara Topić bronzu. Po završetku 
plivačkog dijela u nedjelju u po-
slijepodnevnim satima zajedno 
sa mališanima iz Zenice svoj su 
vaterpolo trening odradili članovi 
PV Akademija B iz Sarajeva. Bila 
je to još jedna prilika za promociju 
vaterpolo sporta u Zenici.

Krastavci 2,5 kg

3,50

Sirup jabuka Donna 1l

2,50

Krastavci  1 kg

1,45

Pašteta sa gljivama 100g

0,55
Pašteta sa gljivama 75g

0,45
Lovačka pašteta 50g

0,30

Mikado čokolada sa rižom 200gr

2,20

Eurokrem blok 50gr

0,40Eurovafel čoko 4/1 45gr

0,40

Kinder čokolada 100gr

1,75

Čokolada 100 gr 2+1 konzum

2,75 Nescaffe 3u1

3,00

Umak sa goveđim mesom 200gr

1,80
Eva sardina u ulju 3+1

5,05

Pivo Pan 3+1 limenka

3,50

Ulje Dijamant 1l

2,60
Ulje Bimal 1l

2,65

Šarena salata 1kg

1,20

Paradajz pire 360 gr

1,55
Ajvar Vegi 1kg

2,95

Salata miješana 1kg

1,00

Persil 3kg

8,25

Schogetten čokolada 100gr

1,20

Sok 2+1 breskva

1,20

Školska supa Rial 65 gr

0,45

Maggi supa 2+1

2,10

Sir list sendvič 150 gr

0,90

Pileća pašteta 100gr Podravka

0,90

Sir Bel Ami 3 x 140gr Meggle

5,60

Vajkrem 40%  200 ml

1,50

Brašno Majić 25 kg

18,95

  

Radno vrijeme: 
7,00 - 17,00 h.  

Nedjelja: 7,30 - 14,00 h.

DISKONT 
MAXI
Goraždanska 28a

Duel planinska svježina 3kg

5,95




